
	Խորքային հորերի կոնսերվացման կամ լուծարման հարցի հետ կապված նշենք, որ այն բարձրացվել է նաև 2023-2025թթ. բյուջետային տարիների ընթացքում: Չնայած նշված աշխատանքների համար պետական բյուջեից հատկացումներին, դրանց գծով աշխատանքներ չեն իրականացվել: 
Բացի այդ, հորերի կոնսերվացման և լուծարման նպատակով բյուջետային հատկացումներ տրամադրելու համար բյուջետային հայտեր չեն ներկայացվել ինչպես 2026թ պետական բյուջեի, այնպես էլ 2027-2029թթ. ՄԺԾԾ կազմման գործընթացի շրջանակներում՝ այն պարագայում, երբ ՀՀ կառավարության 18.11.2021թ. «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N 1902-Լ որոշման Շրջակա միջավայրի մասով 1.8 կետի համաձայն, այն միջոցառման իրականացման համար վերջնաժամկետ էր սահմանվել 2024թ. դեկտեմբերի 3-րդ տասնօրյակը: 
Վերոգրյալի համատեքստում պարզաբանման կարիք ունի հորերի լուծարման և կոնսերվացման աշխատանքները բյուջետային գործընթացի շրջանակներում առաջնահերթ չդիտարկելու և հայտեր չներկայացնելու ու ներկայումս այն որպես առաջնահերթ միջոցառում վերաբաշխման միջոցով ֆինանսավորման ներկայացնելու հանգամանքը:
Առաջարկում ենք հորերի կոնսերվացման կամ լուծարման հարցին անդրադառնալ բյուջետային գործընթացի շրջանակներում։
	Պարզաբանում։
2023 թվականին շրջակա միջավայրի նախարարի հրամանով ստեղծվել է  միջգերատեսչական աշխատանքային խումբ Արարատի և Արմավիրի մարզերում խորքային հորերի գույքագրման նպատակով, ինչի արդյունքնում առանձնացվել են  կոնսերվացման, լուծարման ենթակա ինքնաշատրվանող խորքային հորեր։
Արարատի և Արմավիրի մարզերում խորքային հորերի լուծարման և/կամ կոնսերվացման աշխատանքները 2024 թվականին ներառվել են Կառավարության 2021-2026 թվականների միջոցառումների ծրագրում։
«Գնումների մասին» ՀՀ օրենքի 15-րդ հոդվածի 6-րդ մասի հիմքով (պայմանաով մրցույթ) 2024 թվականի ապրիլ-հունիս ամիսներին 4 անգամ հայտարարվել են մրցույթներ, որից 3-ը չեն կայացել։ 4-րդ մրցույթում հաղթող ճանաչված կազմակերպության հետ 2024 թվականի հուլիսի 1-ին կնքվել է պայմանագիր, ինչի հիման վրա շրջանառված որոշման նախագիծը չի ընդունվել և ՀՀ 2024 թվականի պետական բյուջեից համապատասխան ֆինանսական միջոցներ չեն հատկացվել և այդ աշխատանքները չեն իրականացվել։ Հետևաբար, գործընթացը տեղափոխվել է հաջորդ տարիներ։
«Գնումների մասին» ՀՀ օրենքի 15-րդ հոդվածի 6-րդ մասի հիմքով (պայմանաով մրցույթ) 2025 թվականի փետրվար-մայիս ամիսներին 2 անգամ հայտարարվել են մրցույթներ, որոնք չեն կայացել։ 2025 թվականի պետական բյուջեից հատկացված միջոցներով կազմակերպված 3-րդ մրցույթում հաղթող ճանաչված կազմակերպության հետ 2025 թվականի հունիսի 12-ին կնքվել է պայմանագիր։ Խորքային հորերի լուծարման և կոնսերվացման աշխատանքները մեկնարկել են 2025 թվականի հունիսի 16-ից։ Պայմանագրով նախատեսված էր լուծարել 11 և կոնսերվացնել 40 խորքային հորեր։ Արդյունքում՝ լուծարվել է 8 և կոնսերվացվել է 25 խորքային հոր։ Խնայվել է տարեկան շուրջ 34.5 մլն խմ ջրաքանակ։	Աշխատանքների ընթացքում ի հայտ եկած տեխնիկական խնդիրների՝ համայնքների բնակիչների և  տնտեսվարողների կողմից աշխատանքները խոչընդոտելու պատճառով ոչ բոլոր խորքային հորերն են հնարավոր եղել լուծարել կամ կոնսերվացնել։ Արարատյան դաշտի ապօրինի շահագարոծվող խորքային հորերի լուծարման և/կամ կոնսերվացման գործընթացը շրջակա միջավայրի նախարարության առաջնահերթություններից է և ուղղված է Արարատյան արտեզյան ավազանի վերականգնմանը և ստորերկրյա ջրային ռեսուրսների մակարդակի բարձրացմանը, ուստի նախատեսվում է աշխատանքները շարունակել 2026 թվականին։

	· Նախագծի նախաբանում «19-րդ հոդվածի 3-րդ մասը» բառերը փոխարինել «19-րդ հոդվածի 3-րդ և 23-րդ հոդվածի 3-րդ մասերը» բառերով,
· N2 հավելվածում ճշտել ՀՀ կառավարության պահուստային ֆոնդով շրջանառվող առաջին կիսամյակի գումարի չափը և N3 հավելվածում ճշտել առաջին կիսամյակի գումարի չափը:
· Նախագծի NN1,2 և 3 հավելվածներից հանել «Առաջին եռամսյակ» սյունակը:
· Նախագծի N3 հավելվածում ամրագրել ՀՀ կառավարության պահուստային ֆոնդին վերաբերելի մասը:
	Ընդունվել է։
Համապատասխան փոփոխությունները կատարվել են։



